
Gamla Sjálvstýrið eitur nú 
Nýtt Sjálvstýri. Tað ger flokk­
urin kunnugt eftir fund í Run­
avík leygardagin, har broyting­
in varð fráboðað

– Eg skal ikki hava pensjón 
tá eg fylli 67, sigur formaður, tá 
hann lyftir lokið eitt sindur at 
greiða frá nýggja politikkinum 
hjá gamla flokkinum.

Tí eitt av teimum politisku 
málunum er at hækka pen­
sjónsaldurin. Men hann sigur 
ikki, hvussu nógv, pensjóns­
aldurin skal hækkast. Hann 
sigur heldur ikki, nær hann 
skal hækkast.

– Hvussu og nær, vit gera 
tað, kunnu vit viðgera nærri, 
sigur hann.

Tað einasta, hann veit, er, 
at tað verður ikki tey allar­
fyrstu árini, at pensjónsaldur­
in hækkar. 

Tað verða ikki tey, sum 
standa á gáttini til at verða 
pensjónerað, sum fara at 
merkja nakað til, at pensjóns­
aldurin hækkar.

– Men vit, sum í dag 
eru í tríatiárunum, tey, 
sum eru í fýratiunum 
og kanska eisini tey í 
fimmtiárunum, eru 
komin lutfalsliga 
seint á arbeiðs­
marknaðin.

– Vit hava í 

størri mun tikið útbúgvingar, 
áðrenn vit eru farin til arbeiðis.

Arbeiðsumstøðurnar eru 
eisini munandi batnaðar, og 
nógv av okkum verða ikki slit­
in í sama mun, sum eldra ætt­
arliðið var av hørðum arbeiði.

– Tí skulu vit eisini taka á­
byrgd av samfelagnum.

– Kann mítt ættarlið ar­
beiða eitt ár, ella tvey, longri, 
fer tað bøta munandi um hald­
føri í búskapinum og tað fer at 
vera við til at tryggja vælferð­
arsamfelagið.

– Eg eri til reiðar 
at taka tað tak­
ið, og eg veit, at 
nógv við mær 
eru eisini tað, 

sigur Jógvan 
Skorheim.

H a n n 
l e g g u r 
a f t ­
u r a t , 

at tað 
s l e p s t 

i k k i 
u n d a n 

at hækka 

pensjónsaldurin, tí vit liva bet­
ur, og vit liva longri, og hansara 
ættarlið kann verða longri á ar­
beiðsmarknaðinum 

– Tað er munur á teimum, 
sum eru 65 ár í dag, og á okkara 
ættarliði, tá ið vit verða 65. Tað 
eldra ættarliðið fór tíðliga til 
arbeiðis. Tey hava arbeitt hart, 
og arbeiðsumstøðurnar vóru 
ikki so góðar, sum tær eru í dag.

– Tí skulu tey, sum eru 
komin upp í árini, pensjóner­
ast eftir verðandi skipan, men 
hjá teimum yngru skal hann 
hækkast, leggur Jógvan Skor­
heim afturat.

– Gamla orðatakið »nýtt vín 
á gamlar fløskur« – ella øvugt: 
»Gamalt vín í nýggjum fløsk­
um« – kemur okkum til hugs, tá 
vit síggja at nýggi politikkurin 
hjá gamla Sjálvstýrinum bygg­
ir á búskaparmetingar og sjálv­
fylgiligheitir, sum vit øll kenna. 
»Nýtt« er neyðvendigvís ikki 
»gott«.

Og tað at sjeyndsíðsti for­
maðurin er spinndoktari bend­
ir eitt sindur á gomlu fløskur­
nar...

ES trøllið hevur verið nógv drigið 
fram í valstríðnum upp undir fólka­
tingsvalið. 

Tað er ikki tí, at flokkar kappast 
um at siga frá sínum greiðu sjónar­
miðum um, hvat ES limaskapur hev­
ur at týða fyri Føroyar og føroying­
ar. Tí eingin flokkur hevur  greiða 
útmelding um tað. Heldur snýr 
tað seg um hjá valevnum at skjóta 
øðrum flokkum illavorðin motiv í 
skógvarnar.

Sambandsflokkurin, sum fyrr 
hevur talað fyri føroyskum ES-
limaskapi, er nú blotnaður. Edmund 
Joensen, fólkatingsmaður, sigur á 
heimasíðu síni, at hann telist teir 
millum politikararnar, ið arbeiða 

fyri at fáa Føroyum eitt pláss í Eu­
ropasamveldinum.

Orsøkin er fyrst og fremst, at 
hann vil tryggja Føroyum bestu at­
gongd til marknaðir, tilfeingi, sam­
starv, vitan o.s.fr. innan fyri garð­
arnar hjá ES. Hann sigur beinleiðis, 
at hann arbeiðir eftir einum polit­
iskum leisti, har Føroyar gerast part­
ur av ES júst sum tær eru, nevniliga 
ein sjálvstýrandi partur av danska 
ríkinum.

Í Andglettinum í sjónvarpinum 
fríggjakvøldið segði Kaj Leo Holm 
Johannesen, formaður Sambands­
floksins, at flokkurin er í móti før­
oyskum limaskapi beint nú.

Hin fólkatingsmaðurin, Sjúrður 

Skaale úr Javnaðarflokkinum, hev­
ur eisini kannað nógv viðvíkjandi 
ES, og hvussu Føroyar kunnu fáa 
atgongd til stóra marknaðin. Tað 
er trupult at skilja, hvat føroysku 
flokkarnir meina um ES og markn­
aðaratgongd. Men allir siga seg vilja 
hava betri atgongd til marknaðin.

Heldur enn at brúka so nógv 
orku uppá at siga fólki, hvat hinir 
flokkarnir meina, so áttu flokkarnir 
púra greitt at sagt okkum, hvørja 
marknaðaratgongd teir halda, at 
vit skulu hava til ES marknaðin, og 
ikki minst, hvussu nógv teir vilja 
ofra fyri hesa marknaðaratgongd. 
Tí tað verður ikki ókeypis at fáa fría 
atgongd til ES-marknaðin – sum utt­

an iva er treyt fyri framburði og ar­
beiðsplássum í Føroyum.

Allir flokkar eru samdir um, at 
vit vilja ikki ofra ræðið yvir fiskirík­
idøminum – og tað er høvuðsorsøk­
in – fyri ikki at siga, at tað er orsøkin 

til, at vit ikki longu eru vorðin limir 
í ES.

Tað er als eingin orsøki til at mála 
illamann upp á veggin, tí at onkur 
flokkur tosar heitari um ES, enn 
onkur annar. Tann avgerðin verður 
í øllum førum tikin í Føroyum.

Tað hevði sømt seg øllum flokk­
um, at teir púra greitt tosaðu um, 
hvussu vit skulu gjalda fyri markn­
aðaratgongd til ES, sum kundi bygt 
undir eitt meira búgvið kjak um ES 
marknaðaratgongd.

óbúgvið kjak um es

Nýggja gamla Sjálvstýrið

Politikarar vilja heldur 
siga, hvat hini meina um ES

MÁNADAGUR

TÝSDAGUR

MIKUDAGUR

8-13 m/s

13-18

5-108-13 m/s

10-15

5-10

Veðrið  mánadag, seinnapart:
Andøvsgul up í ein strúk av 
suðri og um kvøldið regn. Hitin 
millum 8 og 11 stig.

Veðrið týsdagin:
Fyrrapartin strúkur í vindi upp í hvassan 
vind av landsynningi og regn. Seinnapartin 
minni vindur av útsynningi og ælingur. 
Hitin millum 10 og 13 stig.

Veðrið mikudagin:
Gul til stívt andøvsgul av 
vestri og ælingur, men eisini 
sólglottar. Hitin millum 8 og 
11 stig.

Veðrið hósdagin og 
fríggjadagin:
Hósdagin stívt andøvsgul av 
vestri og sólglottar, men okkurt 
æli. Fríggjadagin lot av ymsum 
ættum, turt og sólglottar. Hitin 
millum 8 og 12 stig.

Veðrið týsnáttina:
Brúgvaløg vestanfyri Føroyar 
koma hendavegin.

Veðrið mikunáttina:
Lágtrýstið vestanfyri Ísland 
stendur mestsum í stað.  


